                                                                                                      Şirinzadə Səma 763 B
                                     4. Ortoqnatik dişləmin əlamətləri.
	Ortoqnatik dişləm daha çox rast gəlinən dişləm növü olub, müəyyən əlamətlərlə xarakterizə olunur; bunlardan bir qismi bütün dişlərə, digərləri təkcə ön dişlərə və çeynəmə dişlərinə aid olan əlamətlərdir.
                          
	Bütün dişlərə aid olan əlamətlər aşağıdakılardır. Hər bir diş iki antoqonistə - əsas və əlavə antoqonistlə görüşür. Hər bir yuxarı diş aşağı eyniadlı və sırada ondan sonra gələn dişlə, hər bir aşağı diş – yuxarı eyniadlı və sırada ondan əvvəl dayanan dişlə görüşürlər. təkcə yuxarı səkkizinci və aşağı mərkəzi kəsici diş istisnalıq təşkil edərək, onların hərəsinin bir antoqonisti vardır. Yuxarı və aşağı dişlərin bu cür görüşmələrinə səbəb yuxarı mərkəzi kəsici dişlərin eyniadlı aşağı dişdən ölçücə enli olmasıdır. Yuxarı səkkizinci diş aşağı eyniadlı dişdən ensiz olduğundan hər iki dişin distal səthləri bir müstəvidə yerləşir.
	Ön dişlərə aid olan əlamətlər aşağıdakılardır. Yuxarı və aşağı mərkəzi kəsici dişlər arasından keçirilən şaquli xətlər bir sagital müstəvidə sifətin orta xətti üzərində yerləşərək, bir-birinin ardını təşkil edir. Bu, estetik optimumu təmin edir. Yuxarı ön dişlərin tacı aşağı diş taclarının təxminən üçdə birini örtür. Aşağı frontal dişlərin kəsici kənarları yuxarı frontal dişlərin damaq qabarcıqları ilə görüşərək, kəsici kənar-qabar təması yaradır.
	Çeynəmə dişlərinin ön-arxa istiqamətdə qapanma əlamətləri aşağıdakılardır. Yuxarı birinci böyük azı dişin ön yanaq qabarcığı aşağı eyniadlı dişin yanaq qabarcıqları arasındakı köndələn şırımda yerləşir. Yuxarı birinci böyük azı dişinin  arxa yanaq qabarcığı aşağı eyniadlı dişin arxa qabarcığı ilə yeddinci dişin ön yanaq qabarcığı arasında yerləşir.  Yuxarı və aşağı azı dişlərinin qbarcıqlarının belə vəziyyəti dişlərin mediodistal münasibəti adlanır. Enql bunu dişləmin açarı adlandırmışdır.
	Çeynəmə dişlərinin yanaq-damaq istiqamətində qapanma əlamətləri aşağıdakılardır. Yuxarı premolyar və molyarların yanaq qabarcıqları aşağı eyniadlı dişlərin yanaq qabarcıqlarından xaricdə yerləşir. Bunun sayəsində yuxarı dişlərin damaq qabarcıqları aşağı dişlərin çeynəmə səthindəki boylama şırımda, aşağı dişlərin yanaq qabarcıqları isə yuxarı dişlərin çeynəmə səthindəki boylama şırımda yerləşir.
	Yuxarı dişlərin aşağı dişləri örtməsinə səbəb yuxarı diş qövsünün aşağı diş qövsündən geniş olmasıdır. Bunun sayəsində aşağı çənənin yan hərəkətlərinin amplitudası böyük, okkluziya sahəsi geniş olur.
	Ortoqnatik dişləmdə okkluziya müstəvisinə nəzərən dişlər belə yerləşir: aşağı kəsici dişlərin kəsici kənarları, köpək dişlərin zirvəsi və üçüncü molyarın distal yanaq qabarcığı bu mütəviyə toxunur, birinci, ikinci premolyar və molyarlar bu müstəvidən aşağıda yerləşir. Yuxari mərkəzi kəsici və köpək dişlər okkluziya müstəvisindən 2-3 mm aşağıda yerləşir. Premolyar və molyarların yanaq qabarları bu müstəvini kəsir. Dişləin bu cür yerləşməsi nəticəsində diş qövsünün ön-arxa və yan nahiyələrində əyrilər yaranır. Əgər ön dişlərin kəsici kənarlarından çeynəmə diçlərinin yanaq qabarcıqlarına (və ya fissurlarına) doğru xətt çəksək, onda qbarcıq tərəfi aşağıya baxan əyri alınar. Bu əyri sagital kompensasiya əyrisi adlanır. Yuxarı diş cərgəsində o, birinci premolyarlardan başlanır. Dişlərin yanaq və damaq qabarcıqlarının müxtəlif səviyyədə yerləşməsindən (transverzal) okkluziya əyriləri – Uilson əyriləri yaranır ki bunun da hər bir simmetrik diş cütü üçün əyrilik radiusu müxtəlif olur. Birinci premolyarlarda bu əyri olmur.
	Aşağı diş cərgəsində sagital okkluziya əyrisinin qabarıq tərəfi aşağı baxır və o da birinci premolyardan başlayır. Aşağı dişlərin taclarının dil tərəfə mailliyi və diş qabarcıqlarının müxtəlif dərəcədə ifadə olunması sayəsində transverzal okkluziya əyriləri yaranır.
                
          a – sagital okkluziya əyrisi; b – transverzal okkluziya əyriləri.

